
Kaima vaizdielis 

Pavasarielis atbėldiejė,  

Paukštiu balsā suklegiejė.  

Rēk sietė ėr akietė,  

Jego nuori kon torietė.  

 

Šešė vākā prisistuojė  

Lauk ė tīka ižsižiuojė,  

Kon ont stala to padiesi  

Ėr i borna beimiesi.  

 

Gruobiau dieltuo sunkė šakė,  

Nuors nieks nelėipė, nesakė –  

Pakol nepradiejė lītė,  

Pouliau šūda iškapstītė.  

 

Padiejės šakė, apsėžvalgės,  

Matau: jau vakars, aš – nevalgės...  

Marša skrondis ka užgruojė –  

Nomėi diejau aš i kuojės.  

 

Kas, sakīkėt, gal če būtė?  

Kuokėi viejē koknie pūtė?  

Kėlnuok dongti nekėlnuojės –  

Katėls joukas išsižiuojės. 

 


